
[bookmark: _Hlk140651007]Réamhrá an Phríomhfheidhmeannaigh agus an Chathaoirligh 


Inár gcáil mar Chathaoirleach agus mar Phríomhoifigeach Feidhmiúcháin (POF) ar Bhord Oideachais agus Oiliúna Chiarraí (BOO Chiarraí), is cúis bhróid dúinn an dara Straitéis Inbhuanaitheachta de chuid BOO Chiarraí a chur i láthair don tréimhse 2024-2026. Ag cur le bunsraitheanna daingne ár straitéise tionscnaimh (2020-2022), táimid fós tiomanta don fhorbairt inbhuanaithe, agus é mar phrionsabal treorach againn freastal a dhéanamh ar riachtanais an lae inniu gan cur isteach ar chumas na nglún atá le teacht freastal a dhéanamh ar a gcuid riachtanas féin.

D'éirigh lenár gcéad straitéis cúig sprioc a chur chun cinn: rannpháirteachas foirne, rannpháirteachas dalta/foghlaimeora/printísigh, páirtithe leasmhara seachtracha, inbhuanaitheacht fuinnimh agus bainistíocht eastát. Thar dhá bhliain, mar aon le tacaíocht ar fud na scéime a thabhairt dár bhfoghlaimeoirí, dár bhfoireann, dár bhfoirne glasa, dár n-ionadaithe inbhuanaitheachta, do Ghrúpa Forfheidhmithe na Straitéise Inbhuanaitheachta agus dár mBoird/Fochoistí, tá garspriocanna suntasacha bainte amach againn, lena n-áirítear iniúchtaí fuinnimh a chur i gcrích, laghdú ar astaíochtaí iompair, feasacht mhéadaithe ar chúrsaí eagraíochta agus cleachtais níos inbhuanaithe curtha i bhfeidhm againn ar fud ár n-eagraíochta.

Agus BOO Chiarraí ag tabhairt faoin gcéad chaibidil eile, leanfaimid d’aghaidh a thabhairt ar na dúshláin athraitheacha atá romhainn trína chinntiú go dtugann struchtúr ár gcóras, ár bpróiseas agus ár n-iompraíochtaí aghaidh ar shlí chórasach ar na spriocanna a aithnítear inár straitéis. Beidh Straitéis Inbhuanaitheachta BOO Chiarraí 2024-2026 dírithe go speisialta ar na príomhréimsí seo a leanas:

1. Rannpháirteachas Foirne
2. Rannpháirteachas Dalta, Foghlaimeora & Printísigh
3. Rannpháirteachas Páirtithe Leasmhara Seachtracha
4. Inbhuanaitheacht Fuinnimh
5. Bainistíocht Eastát

Ina theannta sin, is croí-théama i Ráiteas Straitéise BOO Chiarraí 2023-2027 iad cleachtais inbhuanaithe (na gníomhaíochtaí go léir á ndéanamh ar shlí níos inbhuanaithe agus níos freagraí). 

Agus obair á dhéanamh againn chun na cuspóirí uaillmhianacha seo a bhaint amach, aithnímid an rannchuidiú fíorluachmhar atá déanta ag ár gcuid daltaí, foghlaimeoirí agus foirne, chomh maith le Bord agus fochoistí BOO Chiarraí. Tá bhur ndúthracht agus bhur saineolas ríthábhachtach dár rath leanúnach. 

Le chéile, is féidir linn todhchaí níos inbhuanaithe agus níos athléimní a chruthú don chéad ghlúin eile. Táimid ar bís tabhairt faoin turas seo libh go léir agus táimid cinnte go mbeidh tionchar dearfach marthanach ag ár gcomhiarrachtaí.
   Ní NEART GO CUR LE CHÉILE.

An Clr. Jim Finucane				Colm Mc Evoy
Cathaoirleach					Príomhoifigeach Feidhmiúcháin

Forbhreathnú ar BOO Chiarraí

[bookmark: _Hlk140651308]An Inbhuanaitheacht in BOO Chiarraí:

Leagtar amach i Ráiteas Straitéise 2023-2027 cuspóirí straitéiseacha uaillmhianacha chun BOO Chiarraí a bhunú mar cheannródaí ó thaobh oideachas agus oiliúint a sholáthar. Tá téama na gcleachtas inbhuanaithe mar bhonn agus mar thaca ag gach sprioc agus cuspóir laistigh den Ráiteas Straitéise. 

Ag cuimhneamh ar an téama seo, táthar tar éis Straitéis Inbhuanaitheachta BOO Chiarraí 2024-2026 a fhorbairt agus cúig sprioc inbhuanaithe sainaitheanta inti.	

Tá naoi gcuspóir leagtha amach i bPlean BOO Chiarraí um Ghníomhú ar son na hAeráide a forbraíodh mar chabhair chun na spriocanna inbhuanaithe a bhaint amach.

Is doiciméad teicniúil é Treochlár BOO Chiarraí um Ghníomhú ar son na hAeráide a bhfuil spriocanna agus gníomhartha soiléire ann a chuirfidh ar chumas BOO Chiarraí tuairisc a thabhairt ar a bhfuil bainte amach acu go dtí seo.









Ár dTuras go dtí seo:
Seoladh an chéad Straitéis Inbhuanaitheachta de chuid BOO Chiarraí (2020-2022) i mí Feabhra 2021 agus forbraíodh í chun tiomantas BOO Chiarraí do ghníomhaíochtaí a reáchtáil i slí níos inbhuanaithe agus níos freagraí a chinntiú. Áiríodh inti réimse gníomhartha lena mbaineann freagrachtaí agus amlínte gaolmhara (féach aguisín 1). San aguisín sin chomh maith, tá athbhreithniú ar an dul chun cinn go dtí seo agus léiriú maidir le conas dul chun cinn breise a dhéanamh sa tréimhse 2024-2026. 
Leagtar amach ann creat comhtháite chun an inbhuanaitheacht a bhainistiú san eagraíocht ar fad. Rinne na nithe seo a leanas an creat comhtháite seo a mhúnlú: 
· Róil agus freagrachtaí soiléire 
· Spriocanna straitéiseacha inbhuanaithe
· Cuspóirí agus gníomhartha uileghabhálacha a thacaigh gach ceann acu le hobair BOO Chiarraí ar son na hinbhuanaitheachta feabhsaithe agus a lean ar aghaidh leis an fhoghlaim ar feadh an tsaoil agus foghlaim ar fud an tsaoil a chur chun cinn ag an am céanna sa chontae. 
 
Imreoidh an chiall cheannaithe atá againn i ndiaidh na straitéise tosaigh seo a chur i bhfeidhm tionchar ar ár gcuid oibre um Ghníomhú ar son na hAeráide amach anseo.  Reáchtáladh Cruinnithe Forfheidhmithe Straitéise ar bhonn ráithiúil le linn an dá bhliain sin chun dul chun cinn a rianú agus saincheisteanna a shainaithint. 

Tá na Scoileanna ar fad, idir Bhunscoileanna agus Iar-bhunscoileanna, ag gabháil do chlár na mBratach Glas de chuid an Taisce. Tá go leor acu ag obair ar chúrsaí Inbhuanaitheachta le blianta fada anuas agus tá roinnt Bratacha Glasa bainte amach acu cheana féin. Tá na hIonaid Breisoideachais agus Oiliúna, Scéim Deiseanna Oiliúna Gairmoideachais (SDOG), Oideachas Bunata Aosach agus Ógtheagmháil ag tabhairt aghaidh ar an Inbhuanaitheacht i slite a bhaineann go sonrach lena n-ionaid agus tá smaointe agus acmhainní á roinnt acu trí chruinnithe na nIonadaithe Inbhuanaitheachta. 

Tá roinnt Pointí Luchtaithe d’Fheithiclí Leictreacha suiteáilte ag láithreacha i gColáiste Chiarraí agus in Ionaid FET agus tá sé beartaithe tuilleadh pointí luchtaithe a fhorbairt de réir na straitéise bonneagair náisiúnta um luchtú Feithiclí Leictreacha. 

Shainaithin BOO Chiarraí an riachtanas a bhain le hOifigeach Inbhuanaitheachta a cheapadh (ar bhonn páirtaimseartha ar dtús) chun a chinntiú go ndéanfaí na gníomhartha mar atá leagtha amach i Straitéis Inbhuanaitheachta BOO Chiarraí 2020-2022 de réir mar ba ghá, agus go soláthrófaí riachtanais chumarsáide agus tuairiscithe. D’ainmnigh gach saoráid Ionadaí Inbhuanaitheachta chun gníomhú ar son na haeráide a eagrú ag an leibhéal áitiúil agus chun tuairisciú a dhéanamh ar an dul chun cinn atá déanta. 

Bunaíodh Foireann Ghlas timpeall ar gach Ionadaí Inbhuanaitheachta chun oibriú go háitiúil ar chúrsaí inbhuanaitheachta. Reáchtáladh cruinnithe Ionadaithe Inbhuanaitheachta i rith na bliana chun cur ar chumas na nIonadaithe Inbhuanaitheachta smaointe agus dea-chleachtas a chomhroinnt agus ceisteanna ar bith a bhí acu a lua. Chuaigh an tOifigeach Inbhuanaitheachta i dteagmháil leis na Foirne Glasa agus rinne sé iad a chomhordú trí chruinnithe Teams agus trí chuairteanna ar an láthair.

D’fhostaigh BOO Chiarraí cuideachta Comhairliúcháin Inbhuanaitheachta chun Iniúchtaí Fuinnimh a dhéanamh ar fud 14 Scoil agus Ionad. Beidh moltaí na n-iniúchtaí seo ina gcabhair le BOO Chiarraí ár spriocanna um Ghníomhú ar son na hAeráide 2030 a bhaint amach agus cabhróidh siad le bunú agus cur i bhfeidhm na Straitéise Inbhuanaitheachta 2024-2026 seo.   

Comhthéacs agus ár Sainordú um Ghníomhú ar son na hAeráide

Leanann Straitéis Inbhuanaitheachta BOO Chiarraí 2024-2026 ar aghaidh ónár Straitéis Inbhuanaitheachta tosaigh. I gcomhréir leis an Straitéis, tá Plean um Ghníomhú ar son na hAeráide agus Treochlár um Ghníomhú ar son na hAeráide forbartha ag BOO Chiarraí a nuashonrófar ar bhonn bliantúil. Ní mór do chomhlachtaí earnála poiblí Pleananna um Ghníomhú ar son na hAeráide a fhorbairt agus a chur i bhfeidhm ina n-eagraíochtaí de réir mar a shainordaíonn an rialtas de réir Phlean um Ghníomhú ar son na hAeráide de chuid an rialtais. Tá an sainordú seo deartha lena chinntiú go bhfuil comhlachtaí san earnáil phoiblí ag gníomhú chun astaíochtaí carbóin a laghdú agus go bhfuil siad ag cur le sprioc iomlán an rialtais maidir le neodracht carbóin a bhaint amach faoi 2050. 

Éilíonn an sainordú ar chomhlachtaí san earnáil phoiblí Plean um Ghníomhú ar son na hAeráide a chur i bhfeidhm, lena n-áirítear bearta chun ár n-astaíochtaí carbóin a laghdú, ár n-éifeachtúlacht fuinnimh a mhéadú agus úsáid fuinnimh in-athnuaite a chur chun cinn. Ní mór bearta a bheith sa phlean chomh maith chun tionchar ár n-oibríochtaí ar an gcomhshaol a laghdú, amhail dramhaíl agus úsáid uisce a laghdú agus iompar inbhuanaithe a chur chun cinn. 

Éilíonn an sainordú ar chomhlachtaí na hearnála poiblí tuairisc a thabhairt ar an dul chun cinn atá déanta acu maidir lena spriocanna um ghníomhú ar son na haeráide a bhaint amach agus spriocanna a leagan síos le haghaidh tuilleadh laghduithe ar astaíochtaí carbóin. Ar deireadh, ceanglaíonn an sainordú ar chomhlachtaí san earnáil phoiblí dul i dteagmháil lena bpáirtithe leasmhara chun a chinntiú go bhfuil an plean gníomhaíochta aeráide éifeachtach agus go bhfuil gníomhaíocht lánbhrí á déanamh chun astaíochtaí carbóin a laghdú. 

Tá spriocanna soiléire leagtha síos sa Phlean Náisiúnta um Ghníomhú ar son na hAeráide 2023 maidir le laghdú astaíochtaí agus éifeachtúlacht fuinnimh don Earnáil Phoiblí. Is ionann na spriocanna sin agus laghdú 51% ar astaíochtaí gás ceaptha teasa foriomlána faoi 2030 agus feabhas 50% ar éifeachtúlacht fuinnimh na hearnála poiblí, rud a chuireann ar an mbealach sinn chun glanastaíochtaí nialasacha a bhaint amach faoi 2050. Is é an sprioc ná a chinntiú go mbeidh Éire ina geilleagar agus ina sochaí inbhuanaithe agus chun iarmhairtí uafásacha an Athraithe Aeráide a sheachaint. 

Oiriúnú agus Maolú
I bPleananna an Rialtais um Ghníomhú ar son na hAeráide, glactar le Gníomhú ar son na hAeráide mar dhá fhreagra chomhtháite nach mór don tsochaí a ghlacadh chun aghaidh a thabhairt ar dhúshláin an Athraithe Aeráide: Maolú agus/nó Oiriúnú. 

Maolú: déantar iarracht trí ghníomhartha maolaithe an tAthrú Aeráide a chosc.

Oiriúnú: féachann gníomhartha oiriúnaithe le freagairt do thionchair an Athraithe Aeráide.  

Agus an Treochlár um Ghníomhú ar son na hAeráide á leagan amach againn, rinneamar ár ndícheall na gníomhartha laistigh de a rangú mar (i) Ghníomhartha Maolaithe (ii) Gníomhartha Oiriúnaithe nó (iii) meascán den dá rud.      

Leagtar amach thíos Sainordú na hEarnála Poiblí um Ghníomhú ar son na hAeráide: 

Tá na spriocanna seo a leanas le baint amach faoi 2030:
· Astaíochtaí GCT a laghdú faoi 51% in 2030
· An feabhas ar éifeachtúlacht fuinnimh san earnáil phoiblí a mhéadú ón sprioc 33% in 2020 go 50% faoi 2030
· Plean um Ghníomhú ar son na hAeráide a chur i bhfeidhm 
· Foirne Glasa a bhunú agus acmhainní a chur ar fáil dóibh, le tuairisciú leis an mbainistíocht shinsearach, le bheith ina spreagthaí imeasctha den inbhuanaitheacht i ngach comhlacht de chuid na hearnála poiblí
· Comhalta den Bhord Bainistíochta a ainmniú ina Sheaimpín na hAeráide agus na hInbhuanaitheachta le bheith freagrach as an Sainordú a chur chun feidhme agus as tuairisciú a dhéanamh air
· Oiliúint iomchuí um ghníomhú ar son na haeráide agus na hinbhuanaitheachta (oiliúint theicniúil agus iompraíochta) a ionchorprú i straitéisí foghlama agus forbartha don fhoireann
· Ceardlanna foirne a eagrú (uair amháin sa bhliain ar a laghad) chun dul i ngleic le fadhbanna aeráide, lena n-áirítear fócas ar lorg carbóin na heagraíochta a laghdú
· Tuairisc a thabhairt ar astaíochtaí GCT agus gníomhaíochtaí inbhuanaitheachta sa tuarascáil bhliantúil
· Athbhreithniú a dhéanamh ar aon phróisis pháipéarbhunaithe, agus meastóireacht a dhéanamh ar na féidearthachtaí maidir le digitiú ionas go mbeidh sé mar an cur chuige réamhshocraithe
· Creidiúnú foirmiúil comhshaoil a bhaint amach do chomhlachtaí móra san earnáil phoiblí, amhail ISO 50001 (Caighdeán Bainistíochta Fuinnimh) nó ISO 14001 (Córas Bainistíochta Comhshaoil)

Monatóireacht agus Athbhreithniú

Samhail na scarbhileoige is ea an tsamhail ‘Bearna go Sprioc’ de chuid Údarás Fuinnimh Inmharthana na hÉireann (SEAI) a úsáidtear chun feidhmíocht éifeachtúlachta fuinnimh agus astaíochtaí gás ceaptha teasa (GCT) a bhaineann le fuinneamh a mheas in imeacht ama.
Déanann an tsamhail seo rianú ar dhul chun cinn BOO Chiarraí ó bhunlíne 2016-2018 i dtreo spriocanna 2030. Is í an tsamhail ‘Bearna go Sprioc’ an phríomhuirlis a úsáidtear chun na tionscadail a bhainfidh ár spriocanna 2030 amach a roghnú. Déanann sí tionchar gach tionscadail ar ár spriocanna eagraíochtúla foriomlána a shainaithint. 

Ina theannta sin, tá dualgas ar BOO Chiarraí, mar aon le comhlachtaí poiblí eile, tuairisc a thabhairt go bliantúil d’Údarás Fuinnimh Inmharthana na hÉireann maidir lena úsáid fuinnimh.  Déantar é seo trí chóras Monatóireachta agus Tuairiscithe Údarás Fuinnimh Inmharthana na hÉireann.  
Is córas ar líne é an córas Monatóireachta agus Tuairiscithe a thugann tuairisc ar úsáid fuinnimh eagraíochta agus ar na hastaíochtaí a bhaineann leis an úsáid sin.  Déanann an córas rianú ar dhul chun cinn eagraíochta i dtreo spriocanna fuinnimh agus aeráide mar atá leagtha amach i bplean an Rialtais um ghníomhú ar son na haeráide.  

Leagtar amach i dTreochlár BOO Chiarraí um Ghníomhú ar son na hAeráide mar a bhainfidh BOO Chiarraí spriocanna agus naoi gcuspóir na Straitéise Inbhuanaitheachta seo amach.  
Is doiciméad teicniúil é an Treochlár um Ghníomhú ar son na hAeráide ina leagtar amach gníomhartha soiléire, príomhtháscairí feidhmíochta agus achair ama.  Cuirfidh an Treochlár um Ghníomhú ar son na hAeráide ar chumas BOO Chiarraí tuairisc a thabhairt ar an dul chun cinn atá déanta faoi gach ceann de na naoi gcuspóir, gach ceann acu a chuireann leis na cúig sprioc, agus ar dhul chun cinn foriomlán BOO Chiarraí maidir le bheith ina eagraíocht inbhuanaithe.   











Comhthéacs Idirnáisiúnta

Fíor 1 Spriocanna Forbartha Inbhuanaithe (SDGanna)

In 2015, ghlac na ceannairí domhanda leis na Spriocanna Forbartha Inbhuanaithe (SDGanna - arna léiriú i bhFíor 1) chun treochlár a sholáthar do náisiúin agus do ghnólachtaí araon chun na dúshláin is mó ar domhan a réiteach faoi 2030. Is sraith chuimsitheach cuspóirí domhanda iad na SDGanna arna nglacadh ag Ballstáit uile na Náisiún Aontaithe mar ghlao uilíoch chun gnímh chun deireadh a chur le bochtaineacht, an pláinéad a chosaint, agus rathúnas a chinntiú do chách faoi 2030. Is éard atá iontu ná 17 sprioc idirnasctha atá dírithe ar aghaidh a thabhairt ar dhúshláin shóisialta, eacnamaíocha agus chomhshaoil éagsúla atá roimh an domhan sa lá atá inniu ann.

Féachann na Spriocanna Forbartha Inbhuanaithe le gníomhaíocht a fháil ó gach tír, beag beann ar a saibhreas nó a stádas forbartha. Aithníonn siad go dteastaíonn comhiarrachtaí agus comhoibriú i measc náisiúin, geallsealbhóirí agus daoine aonair ar fud an domhain chun aghaidh a thabhairt ar dhúshláin dhomhanda amhail bochtaineacht, éagothroime, athrú aeráide, agus díghrádú comhshaoil.

Aithníonn BOO Chiarraí go hiomlán an pháirt a chaithfidh sé a ghlacadh chun tabhairt faoin dúshlán chun a chinntiú go gcomhlíonfaidh Éire a gealltanais do Chlár Oibre 2030 don Fhorbairt Inbhuanaithe, agus an méid is féidir leis an eagraíocht a dhéanamh chun tacú le baint amach na spriocanna seo. 




Plean um Ghníomhú ar son na hAeráide agus Cur Chun Feidhme na Straitéise

Céim ríthábhachtach do thiomantas BOO Chiarraí aghaidh a thabhairt ar an athrú aeráide agus ár lorg carbóin a laghdú is ea dualgais na hearnála poiblí a chomhlíonadh de réir Phlean na hÉireann um Ghníomhú ar son na hAeráide agus straitéis a fhorbairt agus a chur i bhfeidhm. 

Aithníonn na ceannteidil thíos naoi gcuspóir straitéiseacha mar atá leagtha amach i bPlean BOO Chiarraí um Ghníomhú ar son na hAeráide chun na cúig phríomhsprioc atá leagtha amach i Straitéis Inbhuanaitheachta BOO Chiarraí 2024-2026 a bhaint amach:

1. 


Soláthar Foirgneamh a Uasghrádú: 
Roghnófar bearta éifeachtúlachta fuinnimh chun na hastaíochtaí carbóin a bhaineann le foirgnimh phoiblí a théamh, a fhuarú, a shoilsiú agus a oibriú a laghdú. D’fhéadfaí é seo a bhaint amach trí iarfheistiú domhain a dhéanamh ar an soláthar foirgneamh atá ann cheana féin, insliú a fheabhsú, soilsiú atá tíosach ar fhuinneamh agus córais HVAC a shuiteáil, agus aistriú go córais téimh ísealcharbóin nó nialasach.

Tógáil Inbhuanaithe: 
Tógfar foirgnimh nua de réir na gcaighdeán d’fhoirgnimh atá nach mór neodrach ó thaobh fuinnimh de (nZEBanna), nó níos airde. Tá na caighdeáin seo ar aon dul le gealltanais CBT agus íoslaghdaíonn siad úsáid fuinnimh agus astaíochtaí carbóin na bhfoirgneamh. 

Bainistíocht Fuinnimh:  
Cuirfidh BOO Chiarraí córas bainistíochta fuinnimh i bhfeidhm chun monatóireacht agus rialú a dhéanamh ar úsáid fuinnimh. D’fhéadfadh sé seo a bheith mar chuid de chóras bainistíochta comhshaoil níos leithne.

Iompar Inbhuanaithe: 
Is ríthábhachtach tionscnaimh chun astuithe carbóin ó iompar san earnáil phoiblí a íoslaghdú. Is éard a bheidh i gceist leis seo ná feabhas a chur ar éifeachtúlacht breosla BOO Chiarraí, aistriú chuig feithiclí leictreacha nó hibrideacha, tacú le hiompar gníomhach (amhail rothaíocht agus siúl), agus comhroinnt carranna agus úsáid iompair phoiblí a spreagadh.

Bainistíocht Dramhaíola: 
Déanfar straitéisí éifeachtacha um bainistíocht dramhaíola a chur i bhfeidhm, cláir athchúrsála láidre, múiríniú dramhaíola orgánach, agus tionscnaimh chun cruthú dramhaíola a laghdú ar an gcéad dul síos san áireamh.

Soláthar Glas: 
Déanfaimid athbhreithniú ar chleachtais soláthair chun tosaíocht a thabhairt do tháirgí agus seirbhísí a bhfuil tionchar níos ísle acu ar an gcomhshaol. Ba cheart go gclúdódh sé seo gach rud ó sholáthairtí oifige go lónadóireacht agus ábhair thógála.

Cianobair agus Digitiú: 
Nuair is féidir, laghdóidh BOO Chiarraí an gá atá le comaitéireacht fhisiciúil, trí bheartais oibre solúbtha a chur i bhfeidhm agus cruinnithe Teams a úsáid, rud a thacaíonn leis an gcianobair agus a íoslaghdaíonn an méid páipéir a úsáidimid.

Spásanna Glasa: 
Spásanna glasa a chothabháil agus a leathnú chun críocha bithéagsúlachta agus áineasa araon. Chuirfeadh sé seo leithlisiú carbóin, chomh maith le sláinte agus folláine an phobail, chun cinn.

Rannpháirteachas na hEarnála Poiblí: 
Déanfaimid plé le foireann BOO Chiarraí maidir le cultúr freagrachta comhshaoil a chothú. Cuirfimid eolas agus oiliúint ar fáil dóibh faoin athrú aeráide agus faoi na bealaí inar féidir leo astuithe a laghdú ina róil




























































[bookmark: _TOC_250002]Spriocanna Inbhuanaithe agus Bearta chun Fís BOO Chiarraí don Todhchaí a bhaint amach

Táthar tar éis spriocanna straitéiseacha soiléire a aithint agus a chomhaontú agus Straitéis Inbhuanaitheachta BOO Chiarraí á forbairt. Seo a leanas cúig phríomhsprioc straitéiseacha na straitéise seo:


1. Rannpháirteachas Foirne

2. Rannpháirteachas Dalta, Foghlaimeora & Printísigh

3. Rannpháirteachas Páirtithe Leasmhara Seachtracha

4. Inbhuanaitheacht Fuinnimh

5. Bainistíocht Eastát































Sprioc Inbhuanaithe 1: Rannpháirteachas Foirne 


Fócas: A chinntiú go bhfuil ár nDaltaí/Foghlaimeoirí/Printísigh ag cur go héifeachtúil le hardaidhmeanna agus le cuspóirí inbhuanaitheachta BOO Chiarraí.


Cumarsáid Shoiléir: Cumarsáid shoiléir a choinneáil ar fud BOO Chiarraí maidir le róil agus freagrachtaí daoine. An fhoireann a choinneáil ar an eolas faoi spriocanna, cinntí agus athruithe eagraíochtúla. Ceadaigh do theachtaireachtaí soiléire agus beachta faoi Straitéis Inbhuanaitheachta BOO Chiarraí 2024-2026. Cuir cláir oibre na gcruinnithe rialachais um Ghníomhú ar son na hAeráide agus na hInbhuanaitheachta san áireamh.

Oiliúint Foirne: Cuir oiliúint san inbhuanaitheacht ar fáil don fhoireann maidir le Gníomhú ar son na hAeráide (oiliúint theicniúil agus iompraíochta) e.g. 
Cúrsa DCCÉ Leibhéal 4 “Feasacht ar Inbhuanaitheacht Timpeallachta”.  Is é aidhm an chúrsa seo ná feasacht foghlaimeoirí a chothú ar an tionchar a bhíonn ag gníomhaíochtaí an duine ar an gcomhshaol agus an t-eolas, na scileanna agus an inniúlacht chun sainaithint a dhéanamh ar na príomhchleachtais inbhuanaithe is féidir leo a ghlacadh ina saol pearsanta agus ina bpobal.   

Cúrsa DCCÉ Leibhéal 5 “Inbhuanaitheacht Comhshaoil san Ionad Oibre”.  Is í aidhm an chúrsa seo ná feasacht an fhoghlaimeora a fhorbairt ar thionchair an athraithe comhshaoil agus ar na príomhchleachtas inbhuanaithe is féidir a chur i bhfeidhm.  

Feasacht foirne: Seisiúin foghlama leanúnacha a chur ar fáil don fhoireann a bhfuil baint acu le hinbhuanaitheacht ar gach ceann dár gcampais e.g. trí rannpháirtíocht i ngrúpaí oibre, ceardlanna, laethanta comhairliúcháin, seimineáir agus imeachtaí líonraithe. Seachtain um Ghníomhú ar son na hAeráide a reáchtáil le linn na bliana. Leas a bhaint as Kollab chun inbhuanaitheacht a chur chun cinn i measc na foirne.

Cultúr níos glaise: Cultúr na hinbhuanaitheachta a chomhtháthú laistigh den eagraíocht. Ceadaigh do chúrsaí oiliúna a bheidh á dtairiscint don fhoireann e.g. Modúil Leibhéal 4 & Leibhéal 5 thuasluaite. Oiliúint de chuid Údarás Fuinnimh Inmharthana na hÉireann dar teideal ‘Fuinneamh san Oideachas’ a chur ar fáil. 

Ardáin teicneolaíochta oiriúnacha: Bainfidh BOO Chiarraí úsáid as ardáin físchomhdhála iontaofa agus so-úsáidte ar nós Zoom, Microsoft Teams, Google Meet, ar fud na heagraíochta le haghaidh cruinnithe.

Garspriocanna a cheiliúradh: Éachtaí nó garspriocanna a aithint agus a cheiliúradh trí leas a bhaint as íomhánna grafacha a léiríonn dul chun cinn leanúnach a chuirfear ar taispeáint ar fud BOO Chiarraí chun meanma na foirne a threisiú. Tuairisc a thabhairt sa tuarascáil bhliantúil ar fheabhsú na hinbhuanaitheachta.








Sprioc Inbhuanaithe 2: Rannpháirteachas Dalta, Foghlaimeora agus Printísigh


Fócas: A chinntiú go bhfuil ár nDaltaí/Foghlaimeoirí/Printísigh ag cur go héifeachtúil le hardaidhmeanna agus le cuspóirí inbhuanaitheachta BOO Chiarraí.


Oideachas Inbhuanaitheachta a chur san áireamh: Prionsabail, coincheapa agus cleachtais inbhuanaitheachta a chomhtháthú sa churaclam ar fud disciplíní agus cláir oiliúna éagsúla. Áirítear leis seo modúil nó cúrsaí atá dírithe ar chaomhnú comhshaoil, freagracht shóisialta agus inbhuanaitheacht eacnamaíoch.

Tionscadail Phraiticiúla agus Foghlaim Phraiticiúil: Daltaí a chur i mbun tionscadail phraiticiúla nó fíor-eispéireas a bhaineann leis an inbhuanaitheacht. Daltaí a spreagadh chun tabhairt faoi thionscnaimh a théann i ngleic le saincheisteanna comhshaoil, a chuireann cothromas sóisialta chun cinn, nó a thugann aghaidh ar dhúshláin eacnamaíocha, laistigh den phobal.

Rannpháirteachas Daltaí sa Chinnteoireacht: Cultúr rannpháirtíochta a chothú trí dhaltaí a bheith páirteach i bplé, i bpleanáil agus i bpróisis chinnteoireachta a bhaineann le tionscnaimh inbhuanaitheachta laistigh den eagraíocht. Cuireadh a thabhairt do dhaltaí a dtionscnaimh a chur i láthair ag cruinniú de chuid Bhord BOO Chiarraí.

Feasacht agus Athrú Iompraíochta a Chur Chun Cinn: Feachtais feasachta, ceardlanna, agus seimineáir chun oideachas a chur ar dhaltaí faoi shaincheisteanna inbhuanaitheachta agus chun athruithe iompraíochta a spreagadh. Tomhaltas freagrach, laghdú dramhaíola, caomhnú fuinnimh, agus cleachtais eiticiúla a spreagadh i measc na ndaltaí agus na bhfoghlaimeoirí.

Clár na mBratach Glas: An deis cláir na mBratach Glas a fhorbairt san earnáil Breisoideachais agus Oiliúna a shainaithint agus a chur chun cinn. ‘Gradaim Ghlas’ a shainaithint a d’fhéadfadh BOO Chiarraí a bhaint amach trí chleachtais inbhuanaithe.

Aithint agus Dreasachtaí: Aitheantas agus luach saothair a thabhairt do dhaltaí agus do ghrúpaí a léiríonn tiomantas eisceachtúil maidir le cur le spriocanna inbhuanaitheachta. D’fhéadfadh dámhachtainí, teastais, nó deiseanna le haghaidh tuilleadh forbartha a bheith i gceist leis seo.

Feabhsú Leanúnach agus Aiseolas: Aiseolas a lorg go rialta ó dhaltaí maidir le tionscnaimh inbhuanaitheachta. Ionchur na ndaltaí a úsáid chun cláir a bheachtú agus a fheabhsú.

Diúltaigh do tháirgí plaisteacha: Cosc ar tháirgí plaisteacha aonúsáide ar leith, lena n-áirítear coimeádáin phlaisteacha bia, cupáin agus coimeádáin dí i gcomhréir leis an Treoir maidir le Táirgí Plaisteacha Aonúsáide.

Sprioc Inbhuanaithe 3: Rannpháirteachas Páirtithe Leasmhara Seachtracha


Fócas: Comhpháirtíochtaí táirgiúla a chothú agus a fhorbairt le páirtithe leasmhara seachtracha, a chinntiú go bhfuil ár bpáirtithe leasmhara seachtracha ag cur go héifeachtach le hardmhianta agus cuspóirí BOO Chiarraí.


Peirspictíochtaí agus Saineolas Éagsúil: Áirítear le geallsealbhóirí seachtracha raon leathan eintiteas, lena n-áirítear pobail, Rialtais Áitiúil, gnólachtaí, an saol acadúil, agus go leor eile. Tugann gach ceann díobh seo peirspictíochtaí, saineolas, acmhainní agus eispéiris uathúla leo, rud a chumasaíonn réitigh chuimsitheacha fadhbanna agus réitigh nuálacha. Mar shampla, comhoibriú idir BOO Chiarraí agus Comhairle Contae Chiarraí agus Nasc Áitiúil chun tionscnaimh Taisteal Níos Cliste a chur chun cinn ar fud Chontae Chiarraí.

Comhpháirtíochtaí agus Comhoibriú: Trí chomhoibriú a dhéanamh le páirtithe leasmhara seachtracha, cothaítear comhpháirtíochtaí ar féidir leo cur le tionchar na dtionscnamh inbhuanaithe. Spreagann comhpháirtíochtaí comhroinnt acmhainní, comhphleanáil, agus gníomhaíocht chomhordaithe, ag baint leasa as buanna gach geallsealbhóra ar mhaithe le héifeachtacht níos fearr. Déanfaidh BOO Chiarraí straitéisí um Sholáthar Glas chun soláthraithe a spreagadh chun cleachtais níos inbhuanaithe a chur i bhfeidhm.

Comhthéacs Áitiúil agus Rannpháirtíocht: Cinntíonn rannpháirteachas pobail agus páirtithe leasmhara áitiúla go mbíonn tionscnaimh inbhuanaithe ábhartha ó thaobh an chomhthéacs de agus go bhfreagraíonn siad do riachtanais na ndaoine a bhfuil sé mar aidhm acu leas a bhaint astu. Trí na páirtithe leasmhara seo a bheith páirteach i bpróisis chinnteoireachta, cuirtear úinéireacht chun cinn agus méadaítear an seans go gcuirfear i bhfeidhm go rathúil é.

Inbhuanaitheacht Fadtéarmach: Idirchaidreamh a dhéanamh le hÚdarás Fuinnimh Inmharthana na hÉireann ar na tionscnaimh inbhuanaithe ar fud BOO Chiarraí a théann i bhfeidhm ar pháirtithe leasmhara seachtracha le bheith níos inbhuanaithe san fhadtréimhse. Comhoibriú a dhéanamh leis an Earnáil Phríobháideach agus le heagraíochtaí áitiúla Inbhuanaitheachta chun tionscnaimh Inbhuanaitheachta a fhorbairt i gceantair uirbeacha agus i gceantair thuaithe ar fud Chontae Chiarraí.

Oideachas agus Forbairt Acmhainní: Deiseanna oideachais agus forbartha acmhainne a sholáthar do pháirtithe leasmhara seachtracha chun cur lena dtuiscint ar shaincheisteanna inbhuanaitheachta. Tacú le tionscnaimh a chuireann forbairt scileanna agus cumhachtú chun cinn laistigh de phobail.









Sprioc Inbhuanaithe 4: Inbhuanaitheacht Fuinnimh

Fócas: Ár dtionchar comhshaoil a laghdú ar fud ár n-oibríochtaí go léir.

Aistriú chuig Fuinneamh In-athnuaite: Tá sé ríthábhachtach an t-aistriú a dhéanamh ó bhreoslaí iontaise go foinsí fuinnimh in-athnuaite amhail grianchumhacht, cumhacht gheoiteirmeach, teaschaidéil aer go huisce agus bithmhais. Trí infheistíocht a dhéanamh sna foinsí cumhachta seo, laghdaítear astaíochtaí gáis cheaptha teasa agus cuireann sé táirgeadh fuinnimh níos glaine chun cinn ag láithreáin BOO Chiarraí.

Leictriú an Chórais Iompair: Glacadh le feithiclí leictreacha a spreagadh agus infheistíocht a dhéanamh i mbonneagar luchtaithe feithiclí leictreacha, nuair is féidir, chun spleáchas ar bhreoslaí iontaise san earnáil iompair a laghdú.

Creataí Beartais agus Rialála: Tá sé ríthábhachtach beartais tacaíochta, dreasachtaí agus creataí rialála a chur chun feidhme chun inbhuanaitheacht fuinnimh a chur chun cinn. Áirítear leis seo deontais ó Údarás Fuinnimh Inmharthana na hÉireann le haghaidh fuinneamh in-athnuaite, meicníochtaí praghsála carbóin, caighdeáin éifeachtúlachta fuinnimh, agus reachtaíocht tacaíochta.

Cleachtais Tógála Glasa: Foirgnimh atá tíosach ar fhuinneamh agus atá inbhuanaithe ó thaobh an chomhshaoil de a dhearadh agus a thógáil de réir threoir na Roinne Comhshaoil agus na Roinne Breisoideachais agus Ardoideachais, Taighde, Nuálaíochta agus Eolaíochta. Foirgnimh atá ann cheana a athfheistiú le teicneolaíochtaí coigilte fuinnimh.

Bearta Éifeachtúlachta Fuinnimh: Soilsiú, fearais agus trealamh atá tíosach ar fhuinneamh a shuiteáil ar fud Scoileanna, Ionaid agus Campais uile BOO Chiarraí.

Monatóireacht agus Tuairisciú: Córas Bainistíochta Fuinnimh a bhunú chun monatóireacht a dhéanamh ar ídiú fuinnimh ar na láithreáin. Is féidir linn an dul chun cinn a rianú agus tuairisc a thabhairt ar chur chun feidhme na dtionscnamh inbhuanaitheachta fuinnimh. Cinntíonn sé seo cuntasacht agus éascaíonn sé cinnteoireacht atá bunaithe ar fhianaise


	



Sprioc Inbhuanaithe 5: Bainistíocht Eastát 

Fócas: A chinntiú go gcuireann BOO Chiarraí nósanna imeachta Inbhuanaitheachta i bhfeidhm ar fud Scoileanna agus Ionad ar fad.

Caomhnú Caipitil: Luach an eastáit a chosaint trí chothabháil phleanáilte agus choisctheach a dhéanamh ar bhonn rialta agus trí infheistíocht a dhéanamh i bhfeabhsuithe a chuirfidh le luach iomlán na réadmhaoine.

Gníomhú ar son na hAeráide i gcás na bhfoirgneamh: Bearta a chur i bhfeidhm chun astaíochtaí carbóin a laghdú, amhail úsáid a bhaint as foinsí fuinnimh in-athnuaite, dearaí foirgneamh atá tíosach ar fhuinneamh, agus roghanna iompair inbhuanaithe. 

Eifeachtúlacht Costais: Bíodh an úsáid is éifeachtaí acmhainní ina sprioc. Baineann sé seo le costais oibriúcháin agus cothabhála a bhainistiú agus a laghdú gan cur isteach ar cháilíocht na maoine. Deisiúcháin éigeandála costasacha a sheachaint trí chothabháil réamhghníomhach a dhéanamh.

Bonneagar Glas: Trí spásanna glasa, caomhnú bithéagsúlachta, agus cleachtais tírdhreachtaithe inbhuanaithe a chuimsiú i bpleanáil eastáit, cabhraítear chun pobail inbhuanaithe agus athléimneacha a chruthú. 
[bookmark: _Hlk144289651][bookmark: _Hlk144291909]
Caomhnú Uisce: Suiteáil teicneolaíochtaí coigilte uisce, amhail sconnaí sreafa íseal agus cleachtais tírdhreachaithe atá tíosach ar uisce. Deiseanna a fhiosrú agus a chur i bhfeidhm maidir le córais bainte uisce báistí / caomhnú uisce ar fud láithreacha uile BOO Chiarraí.

Laghdú agus Athchúrsáil Dramhaíola: Córas cuimsitheach bainistíochta dramhaíola a bhunú lena n-áirítear athchúrsáil, múiríniú, agus straitéisí laghdaithe dramhaíola.

Caomhnú Bithéagsúlachta Eastáit: Laghdú 50% ar mhinicíocht gearrtha féir ar réadmhaoin eastáit.  Spásanna “curtha i leataobh” a bhunú ar thailte réadmhaoine BOO Chiarraí, nuair is féidir, chun tacú leis an dúlra, ag baint leas as plandaí a thacaíonn le pailneoirí. Leas a bhaint as tionscnamh athdhúlraithe na hÉireann chun cabhrú le daonra na mbeach agus na bpailneoirí in Éirinn. Seachain leas a bhaint as lotnaidicídí agus luibhicídí díobhálacha a d’fhéadfadh tionchar diúltach a bheith acu ar an éiceachóras.

Cleachtais Tógála Eastáit Ghlasa: Áis ghlas nua a aithint agus a fhorbairt in BOO Chiarraí le bheith ina Ionad inbhuanaitheachta agus teicneolaíochta glas nua do phrintísigh, daltaí agus baill foirne ar fud na tíre. 

Teagasc agus foghlaim - Timpeallacht nádúrtha ár n-eastáit a chur chun cinn agus a úsáid san oiliúint agus san oideachas. Córas monatóireachta a bhunú chun rianú a dhéanamh ar fhás agus ar shláinte na gcrann curtha in imeacht ama.









[bookmark: _TOC_250001]
[bookmark: _Hlk168582011]Aguisín 1:  Athbhreithniú ar Straitéis Inbhuanaitheachta BOO Chiarraí 2020-2022

	SPRIOC 1 - RANNPHÁIRTEACHAS FOIRNE


	BEARTA
	AMLÍNE
	FREAGRACHT
	DUL CHUN CINN
	2023-2025

	Oifigeach Fuinnimh/Inbhuanaitheachta BOO a cheapadh go foirmiúil. 
	Gearrthéarmach
	POF & Stiúrthóireacht 
	Curtha i gcrích
	Lean ar aghaidh leis 

	An Inbhuanaitheacht a chur san áireamh agus a chur chun cinn mar Chroíluach de chuid BOO Chiarraí trí chumarsáid shoiléir. 
	Fadtéarmach 
	Grúpa Forfheidhmithe 
	Dul Chun Cinn Déanta
	Forbair tuilleadh

	Teachtaireachtaí soiléire a fhorbairt agus a chur in iúl maidir le Straitéis Inbhuanaitheachta BOO Chiarraí 2020-2022 
	Meántéarmach 
	Grúpa Forfheidhmithe 
	Obair idir Lámha
	Beart

	“Ionadaí Inbhuanaitheachta” a thoghadh/a cheapadh do gach ionad/scoil/oifig atá freagrach as idirchaidreamh agus obair ar thionscnaimh a thaifeadadh 
	Gearrthéarmach 
	Bainisteoirí Líne
	Curtha i gcrích
	Lean ar aghaidh leis

	“Foireann Ghlas” a bhunú i ngach scoil/ionad/campas chun tacú le tionscnaimh inbhuanaitheachta
	Gearrthéarmach
	Bainisteoirí Líne
	Dul Chun Cinn Déanta
	Forbair tuilleadh

	Spreagadh a dhéanamh ar chuimsiú chultúr na hinbhuanaitheachta i gcúrsaí oiliúna a sheachadtar, nuair is féidir. 
	Fadtéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	Inbhuanaitheacht a bheith ina mír bhuan ar an gclár oibre do chruinnithe an Bhoird, an Choiste agus na bainistíochta/na foirne
	Gearrthéarmach
	Oifigeach Feidhmiúcháin Sinsearach 
	Dul Chun Cinn Déanta
	Forbair tuilleadh

	Rochtain a fháil ar oiliúint inbhuanaitheachta Údarás Fuinnimh Inmharthana na hÉireann. 
	Gearrthéarmach 
	Grúpa Forfheidhmithe 
	Dul Chun Cinn Déanta
	Forbair tuilleadh

	50% de na cruinnithe lasmuigh den láthair le reáchtáil trí ardáin teicneolaíochta
	Gearrthéarmach
	Bainisteoirí Líne 
	Dul Chun Cinn Déanta
	Forbair tuilleadh

	Aghaidh a thabhairt ar an inbhuanaitheacht mar chuid de gach straitéis, plean agus beartas nua nó athbhreithnithe.
	Meántéarmach 
	Bainisteoirí Líne 
	Dul Chun Cinn Déanta
	Forbair tuilleadh

	Beartas um Chianobair a fhoilsiú 
	Gearrthéarmach 
	Rannóg AD
	Obair idir Lámha
	Beart

	Fóram Inbhuanaitheachta a bhunú, i.e. cruinniú bliantúil de na hIonadaithe Inbhuanaitheachta ar fad chun smaointe agus dea-chleachtas etc. a chomhroinnt.
	Fadtéarmach
	Grúpa Forfheidhmithe
	Obair idir Lámha
	
Beart

	Téarmaí Tagartha d'Ionadaithe Inbhuanaithe BOO Chiarraí a chomhaontú
	Gearrthéarmach
	POF & Stiúrthóireacht
	Curtha i gcrích
	Lean ar aghaidh leis

	Léiriú grafach soiléir ar spriocanna, cuspóirí agus dul chun cinn (léirithe i bhfáiltithe, i gceaintíní, i seomraí ranga, ar líne, etc.)
	Gearrthéarmach
	An Fhoireann Ghlas 
	Obair idir Lámha
	
Beart

	Tuairisc a thabhairt sa Tuarascáil Bhliantúil ar dhul chun cinn na hinbhuanaitheachta
	Meántéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	SPRIOC 2 - RANNPHÁIRTEACHAS DALTA, FOGHLAIMEORA & PRINTÍSIGH

	BEARTA
	AMLÍNE
	FREAGRACHT
	DUL CHUN CINN
	2023-2025

	Bunluachanna BOO Chiarraí a chur san áireamh agus a chur chun cinn – go háirithe luach na hinbhuanaitheachta
	Fadtéarmach
	POF & Stiúrthóireacht 
	Curtha i gcrích
	Lean ar aghaidh leis

	Clár na mBratach Glas i Scoileanna leathnaithe agus feabhsaithe. 

	Gearrthéarmach
	Príomhoidí
	Dul Chun Cinn Déanta
	Forbair tuilleadh

	Clár na mBratach Glas nó a chomhionann le sainaithint agus le cur chun cinn san FET. ‘Gradaim Ghlas’ a shainaithint a d’fhéadfadh BOO Chiarraí a bhaint amach trí chleachtais inbhuanaithe.
	Meántéarmach
	Bainisteoirí Ionaid
	Dul Chun Cinn Déanta
	Forbair tuilleadh

	Feachtais feasachta a chur ar bun mar is cuí (m.sh. Bright Eyes)
	Meántéarmach
	An Fhoireann Ghlas
	Obair idir Lámha
	Beart

	Rath agus torthaí aon tionscnamh ar tugadh fúthu a chur in iúl
	Fadtéarmach
	Grúpa Forfheidhmithe
	Obair idir Lámha
	Beart

	Gníomhaíochtaí garraíodóireachta & gairneoireachta i Scoileanna agus Ionaid Bhreisoideachais a fheabhsú agus tacaíocht a thabhairt dóibh
	Meántéarmach
	An Fhoireann Ghlas
	Dul Chun Cinn Déanta
	Forbair tuilleadh

	Spreagadh a thabhairt do chuimsiú chultúr na hinbhuanaitheachta i gcúrsaí oiliúna.
	Fadtéarmach
	Grúpa Forfheidhmithe
	Dul Chun Cinn Déanta
	Forbair tuilleadh

	Rannpháirteachas Daltaí/Foghlaimeoirí i gComhairlí Daltaí/Foghlaimeoirí ábhartha a shainaithint agus tacaíocht a thabhairt dó
	Meántéarmach
	An Fhoireann Ghlas
	Dul Chun Cinn Déanta
	Forbair tuilleadh

	Tacú le Scoileanna páirt a ghlacadh i gclár Take 1 de chuid BOOÉ chun spriocanna inbhuanaithe a leabú
	Meántéarmach
	An Fhoireann Ghlas
	Dul Chun Cinn Déanta
	Forbair tuilleadh

	Daltaí, foghlaimeoirí agus printísigh a spreagadh chun cabhrú le monatóireacht a dhéanamh ar an mbithéagsúlacht sna scoileanna/ionaid
	Meántéarmach
	An Fhoireann Ghlas
	Obair idir Lámha
	Beart

	Beidh ceardlanna á reáchtáil ag Teach Chnoc Rír i ngach scoil agus ionad, ag cur béime ar an ngá atá le breis feasachta agus gnímh maidir le cúrsaí Inbhuanaitheachta
	Meántéarmach
	Stiúrthóir an Ionaid Náisiúnta Oideachais agus Oiliúna Allamuigh / Ionad Oideachais Pháirc Náisiúnta Chill Airne
	Dul Chun Cinn Déanta
	Forbair tuilleadh

	Tionscnamh GLOBE (Global Learnings and Observations to Benefit the Environment) a thabhairt isteach i scoileanna BOO Chiarraí (https://www.globe.gov/)
	Fadtéarmach
	Stiúrthóir an Ionaid Náisiúnta Oideachais agus Oiliúna Allamuigh / Ionad Oideachais Pháirc Náisiúnta Chill Airne
	Dul Chun Cinn Déanta
	Forbair tuilleadh

	Dul chun cinn a dhéanamh chun a chinntiú go bhfaighidh soláthróirí a chuireann roghanna Cóirthrádála ar fáil agus soláthróirí áitiúla chun gach táirge a dhíoltar i Scoileanna agus Ionaid BOO Chiarraí a fháil uathu
	Fadtéarmach
	Príomhoidí & Bainisteoirí Ionaid
	Obair idir Lámha
	Beart

	Spriocanna agus cuspóirí na Straitéise Inbhuanaitheachta a chur in iúl
	Gearrthéarmach
	Grúpa Forfheidhmithe
	Obair idir Lámha
	Beart



























	SPRIOC 3 RANNPHÁIRTÍEACHAS PÁIRTITHE LEASMHARA

	BEARTA
	AMLÍNE
	FREAGRACHT
	DUL CHUN CINN
	2023-2025

	Bunluachanna BOO Chiarraí a chur san áireamh agus a chur chun cinn – go háirithe luach na hinbhuanaitheachta
	Fadtéarmach 
	POF & Stiúrthóireacht 
	Dul Chun Cinn Déanta
	Forbair tuilleadh

	Soláthróirí seachtracha a spreagadh chun táirgí “cóirthrádála”, soláthraithe inbhuanaithe áitiúla, agus soláthraithe deimhnithe inbhuanaithe a aimsiú nuair is féidir
	Meántéarmach
	Príomhoidí & Bainisteoirí Ionaid 
	Obair idir Lámha
	Beart

	Dul i dteagmháil go réamhghníomhach leis an Earnáil Phríobháideach, agus le heagraíochtaí Inbhuanaitheachta áitiúla chun tionscnaimh Inbhuanaitheachta a fhorbairt i gcomhar i gceantair uirbeacha agus tuaithe ar fud Chontae Chiarraí
	Meántéarmach 
/ Fadtéarmach
	Grúpa Forfheidhmithe
	Obair idir Lámha
	Beart

	Idirchaidreamh a dhéanamh le HÚdarás Fuinnimh Inmharthana na hÉireann chun Tionscnaimh Inbhuanaitheachta a fhorbairt ar fud BOO Chiarraí
	Meántéarmach
	Grúpa Forfheidhmithe
	Dul Chun Cinn Déanta
	Forbair tuilleadh

	Gach geallsealbhóir ionchasach a shainaithint agus teagmháil a dhéanamh leo
	Meántéarmach 
/ Fadtéarmach
	Grúpa Forfheidhmithe
	Dul Chun Cinn Déanta
	Forbair tuilleadh

	Caidreamh le páirtithe leasmhara reatha a threisiú chun tacú le hiarratais ar mhaoiniú le haghaidh tionscadail a bhaineann le hInbhuanaitheacht
	Meántéarmach
/ Fadtéarmach
	Grúpa Forfheidhmithe
	Obair idir Lámha
	Beart



	


	SPRIOC 4 - INBHUANAITHEACHT FUINNIMH

	BEARTA
	AMLÍNE
	FREAGRACHT
	DUL CHUN CINN
	2023-2025

	Sainaithint a dhéanamh ar na háiteanna a mbeadh pointí luchtaithe d’fheithiclí leictreacha praiticiúil agus oiriúnach do riachtanais i Scoileanna BOO Chiarraí agus in Ionaid FET. 
	Meántéarmach
	Grúpa Forfheidhmithe 
	Curtha i gcrích
	Lean ar aghaidh leis

	Beartas um Ghiniúint Leictreachais a fhorbairt
	Gearrthéarmach
	Grúpa Forfheidhmithe 
	   Curtha i gcrích 
	Lean ar aghaidh leis

	Racaí rothair a oireann do riachtanais a shuiteáil i Scoileanna BOO Chiarraí agus in Ionaid FET
	Meántéarmach
	Príomhoidí/Bainisteoirí Ionaid 
	Obair idir Lámha
	Beart

	Ní bheidh aon ábhar plaisteach aonúsáide le húsáid i Scoileanna ná Ionaid BOO Chiarraí
	Meántéarmach
	An Fhoireann Ghlas 
	Obair idir Lámha
	Beart

	Sonraí bonnlíne a bhunú do gach Ionad/Scoil maidir le húsáid acmhainní / athchúrsáil agus athúsáid
	Meántéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	Úsáid 100% de pháipéar athchúrsáilte a bheith ina sprioc ar fud oibríochtaí BOO Chiarraí.
	Fadtéarmach
	Grúpa Forfheidhmithe 
	Obair idir Lámha
	Beart

	Sprioc bonnlíne a bhunú maidir leis an ábhar priontáilte ar fud BOO Chiarraí a laghdú 

	Fadtéarmach
	Grúpa Forfheidhmithe 
	Obair idir Lámha
	Beart

	Athchóiriú a dhéanamh ar fhoirgnimh aitheanta chun leibhéil inslithe a bharrfheabhsú agus spriocleibhéal BER a shocrú lena bhaint amach
	Fadtéarmach
	An Rannóg Corparáideach, Caipitil agus Teicneolaíochta
	Obair idir Lámha
	Beart

	Tuairisceáin um Monatóireacht & Taifead ar fheidhmíocht fuinnimh (tuairisceáin M&T) a chur chuig Údarás Fuinnimh Inmharthana na hÉireann ar bhonn rialta
	Gearrthéarmach
	Grúpa Forfheidhmithe 
	Curtha i gcrích
	Lean ar aghaidh leis

	A chinntiú go gcomhlíonann BOO Chiarraí spriocanna Éifeachtúlachta Fuinnimh. 
	Meántéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	Plean a fhorbairt chun riachtanais fhadtéarmacha um neodracht ó thaobh carbóin de a chomhlíonadh
	Fadtéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	Measúnú a dhéanamh ar dheiseanna chun soilsiú cliste agus tíosach ar fhuinneamh a shuiteáil mar chaighdeán ar fud BOO Chiarraí 
	Fadtéarmach
	Grúpa Forfheidhmithe 
	Obair idir Lámha
	Beart

	Iniúchadh a dhéanamh ar roghanna atá sainiúil don láithreán agus iad a chur i bhfeidhm maidir le giniúint fuinnimh (Tuirbíní Gaoithe / Bithmhais / Cealla Fótavoltach)
	Fadtéarmach
	Grúpa Forfheidhmithe 
	Obair idir Lámha
	Beart

	Agus fearais leictreacha á bhfáil, cloífear leis an rátáil Éifeachtúlachta Fuinnimh is fearr
	Meántéarmach
	POF & Stiúrthóireacht
	Obair idir Lámha
	Beart

	Measúnú a dhéanamh ar Fhoirgnimh BOO Chiarraí le hoiriúnacht a aithint d’fheidhmiú na ndoirse isteach/amach uathoibrithe, chun ídiú fuinnimh a íoslaghdú
	Meántéarmach
	Grúpa Forfheidhmithe 
	Obair idir Lámha
	Beart

	Deiseanna tionscadail fuinnimh gréine agus gaoithe a fhiosrú
	Meántéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	Bainistiú cuí comhshaoil ar WEEE agus cadhnraí dramhaíola a chur chun cinn go gníomhach =
	Fadtéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	An straitéis inbhuanaitheachta, agus faisnéis ábhartha eile, tionscnaimh etc. a chur ar fáil don phobal
	Gearrthéarmach
	Oifigeach Cumarsáide
	Curtha i gcrích
	Lean ar aghaidh leis




	
	
	
	
	

	SPRIOC 5 - BAINISTÍOCHT EASTÁT

	BEARTA
	AMLÍNE
	FREAGRACHT
	DUL CHUN CINN
	2023-2025

	Is ceannaire inbhuanaitheachta é BOO Chiarraí i mBainistíocht Eastát 
	Fadtéarmach
	Grúpa Forfheidhmithe 
	Obair idir Lámha
	Beart

	Inbhuanaitheacht a bheith ina cuid de bheartais agus cleachtais soláthair BOO Chiarraí mar ghnáthchaighdeán
	Meántéarmach
	POF & Stiúrthóireacht
	Dul Chun Cinn Déanta
	Forbair tuilleadh

	Oiliúint ‘Fuinneamh san Oideachas’ ó Údarás Fuinnimh Inmharthana na hÉireann le cur ar fáil do gach feighlí agus ball foirne iomchuí
	Meántéarmach
	Grúpa Forfheidhmithe 
	Obair idir Lámha
	Beart

	Spásanna “curtha i leataobh” a bhunú ar thailte réadmhaoine BOO Chiarraí chun tacú leis an dúlra, ag baint leas as plandaí a thacaíonn le pailneoirí
	Meántéarmach
	An Fhoireann Ghlas 
	Obair idir Lámha
	Beart

	Laghdú 50% ar mhinicíocht gearrtha féir ar réadmhaoin eastáit
	Gearrthéarmach
	An Fhoireann Ghlas 
	Dul Chun Cinn Déanta
	Forbair tuilleadh

	Cloífidh punann eastáit BOO Chiarraí le spriocanna Náisiúnta Inbhuanaitheachta Fuinnimh agus spriocanna um neodracht ó thaobh carbóin de
	Fadtéarmach
	Grúpa Forfheidhmithe 
	Dul Chun Cinn Déanta
	Forbair tuilleadh

	Áis a aithint agus a fhorbairt in BOO Chiarraí le bheith ina Lárionad Inbhuanaitheachta féinleorga
	Fadtéarmach
	Grúpa Forfheidhmithe 
	Obair idir Lámha
	Beart

	Timpeallacht nádúrtha ár n-eastáit a chur chun cinn agus a úsáid sa teagasc agus san fhoghlaim
	Meántéarmach
	An Fhoireann Ghlas 
	Dul Chun Cinn Déanta
	Forbair tuilleadh

	Ceapadh carbóin a chur chun cinn trí chrainn dhúchasacha a chur


	Meántéarmach
	Stiúrthóir an Ionaid Náisiúnta Oideachais agus Oiliúna Allamuigh
	Dul Chun Cinn Déanta
	Forbair tuilleadh

	An Plean Uile-Éireann um Pailneoirí do Scoileanna a chur i bhfeidhm:
https://pollinators.ie/schools/
	Meántéarmach
	Príomhoidí 
	Dul Chun Cinn Déanta
	Forbair tuilleadh

	Déan Léarscáil Ghnáthóige a fhorbairt do thailte gach Scoil/Ionad
	Meántéarmach
	An Fhoireann Ghlas 
	Obair idir Lámha
	Beart

	Clár BioBlitz a chur i bhfeidhm ar fud BOO Chiarraí, arna sholáthar ag Foireann Ionad Oideachais Pháirc Náisiúnta Chill Airne
	Fadtéarmach
	Stiúrthóir an Ionaid Náisiúnta Oideachais agus Oiliúna Allamuigh
	Obair idir Lámha
	Beart

	Deireadh a chur de réir a chéile le húsáid luibhicídí ag foireann BOO Chiarraí agus punann eastáit BOO Chiarraí á cothabháil
	Meántéarmach
	An Fhoireann Ghlas 
	Obair idir Lámha
	Beart

	Boscaí do ghabhláin ghaoithe a chur san áireamh i bpleananna do thithe nuathógtha/athfhorbartha 
	Fadtéarmach
	Grúpa Forfheidhmithe 
	Obair idir Lámha
	Beart

	Deiseanna a fhiosrú agus a chur i bhfeidhm maidir le córais bainte uisce báistí / caomhnú uisce ar fud láithreacha uile BOO Chiarraí
	Fadtéarmach
	Grúpa Forfheidhmithe
	Obair idir Lámha
	Beart














Aguisín 2: Liosta d’Eastát BOO Chiarraí


	FAOI ÚINÉIREACHT
	 

	Catagóir
	Suíomh

	Coláiste Ghleann Lí
	An Chlais Thiar, Trá Lí

	Scoil Chuimsitheach an Tóchair
	Droim Caoin Thiar, An Tóchar

	Coláiste na Ríochta
	Sráid na hEaglaise Uachtarach, Lios Tuathail

	Coláiste na Sceilge
	An Garrán Bán, Cathair Saidhbhín

	Gaelcholáiste Chiarraí
	Tobar Mhaigh Dor, Trá Lí

	Campas Nua Ghaelcholáiste Chiarraí
	Cluain Mór, Trá Lí

	Coláiste Pobail Chill Airne
	An Bóthar Nua, Cill Airne

	Coláiste Pobail Chill Orglan
	Sráid Langford, Cill Orglan

	Coláiste Pobail Oileán Chiarraí
	An Tóin Bhuí, Oileán Ciarraí

	Pobalscoil Náisiúnta an Dá Mhíle
	An Fosadh, Cill Airne

	Scoil an Ghleanna, Scoil Náisiúnta Phobail
	Baile an Sceilg

	Pobalscoil Náisiúnta Thathuile
	Tathuile, An tSnaidhm




	FAOI ÚINÉIREACHT
	 

	Catagóir
	Suíomh

	Campas Choláiste Chiarraí, Móin an Bhaile
	Móin an Bhaile, Trá Lí

	Campas Choláiste Chiarraí, Bóthar na Claise 
	An Chlais Thiar, Trá Lí          

	Campas Choláiste Chiarraí, Cill Orglan 
	Abhlach Thiar, Loch Cárthaí

	Aonad 1, Ionad Forbartha Gnó Lios Tuathail
	Eastát Tionscail Chliabhraí

	Ionad Breisoideachais agus Oiliúna an Tóchair
	Droim Caoin Thiar, An Tóchar

	Ionad Breisoideachais agus Oiliúna Neidín
	Bell Height, Neidín

	Ionad Breisoideachais agus Oiliúna Uí Chonaill
	Bóthar Chárthainn, Cathair Saidhbhín

	Ionad Breisoideachais agus Oiliúna Teach Amergin
	An Sponcán, An Coireán

	SDOG Thrá Lí (Teach Eolas)
	An Chlais Thiar, Trá Lí

	















	

	Réadmhaoin nach bhfuil faoi Úinéireacht - Ar Léas
	 

	Catagóir
	Suíomh

	Leibhéal Bunscoile, Leibhéal Iar-bhunscoile agus Ionaid
	 

	Campais Choláiste Chiarraí, Móin an Bhaile - Aonad 5
	Eastát Tionsclaíochta Mhóin an Bhaile, Trá Lí

	Campais Choláiste Chiarraí, Móin an Bhaile - Aonad 7 & 8
	Eastát Tionsclaíochta Mhóin an Bhaile, Trá Lí

	Campais Choláiste Chiarraí, Móin an Bhaile, Aonad 9 - Halla 1 & 2 
	Bloc T, Eastát Tionsclaíochta Mhóin an Bhaile, Trá Lí

	Campais Choláiste Chiarraí, Móin an Bhaile, Aonad 9 - Halla 3
	Bloc T, Eastát Tionsclaíochta Mhóin an Bhaile, Trá Lí

	Campas Choláiste Chiarraí, Sráid Deiní 
	Urlár na Talún sna hAonaid 13/14, Sráid Denny, Trá Lí

	Campas Choláiste Chiarraí, Sráid Deiní 
	5, 6, 7 & 8 Sráid Denny, Trá Lí

	Campas Choláiste Chiarraí, An Chlais, Bloc E
	An Chlais Thiar, Trá Lí

	Campais Choláiste Chiarraí, Móin an Bhaile - Aonad 1 & 4, Teach Davcon
	Aonad 1 & 4, Teach Davcon - Eastát Tionsclaíochta Mhóin an Bhaile, Trá Lí 

	Campais Choláiste Chiarraí, Móin an Bhaile - Foirgneamh Ansaldo
	Bloc F, Eastát Tionsclaíochta Mhóin an Bhaile, Trá Lí

	Oifig Iontrála Choláiste Chiarraí, Trá Lí 
	7 Sráid Deiní, Trá Lí

	Oifig Iontrála Choláiste Chiarraí, Cill Airne
	25 An tSráid Ard, Cill Airne 

	Ógtheagmháil na hArdteistiméireachta Feidhmí, Trá Lí
	Áras an Phobail, Croílár na Mistéalach, Trá Lí

	Aonad 102
	Lárphointe, Bóthar John Joe Sheehy, Trá Lí, Co. Chiarraí

	Ógtheagmháil Lios Tuathail
	Ionad Butler, 12 An Chearnóg, Lios Tuathail

	Ógtheagmháil Chill Airne
	50 An tSráid Ard, Cill Airne

	Teach Liber (Oideachas Bunata Aosach Thrá Lí)
	Aonaid 3H, 3I agus 5D, Teach Liber, Móin an Bhaile, Trá Lí 

	Teach Liber, Trá Lí (Ógtheagmháil Thrá Lí)
	Seomraí 1 - 8 Teach Liber

	Teach Liber, Trá Lí (Ógtheagmháil Thrá Lí)
	Aonad 1A, Teach Liber, Ógtheagmháil Thrá Lí,

	Teach Liber (Oideachas Bunata Aosach Thrá Lí)
	Aonad 2A agus 5F, Teach Liber 

	Oideachas Bunata Aosach Chill Airne
	37 An tSráid Ard, Cill Airne

	Oideachas Bunata Aosach Chill Orglan 
	Aonad 1 & 2, Urlár 1 d’Fhoirgneamh Cógaslann Mullvihill, Sráid an Droichid Íochtarach, Cill Orglan

	Oideachas Bunata Aosach Oileán Ciarraí 
	Ionad Pobail, An Tóin Bhuí, Oileán Ciarraí

	SDOG Chill Airne
	An tSráid Nua, Cill Airne

	SDOG Chiarraí Theas (Oideachas Bunata Aosach san áireamh)
	An Lóiste, Sráid an Mhargaidh, Cill Orglan

	Ionad Oiliúna Breisoideachais agus Oiliúna Dhaingean Uí Chúis
	Tigh na Rísigh, Sráid na nGabhar, An Daingean

	Breisoideachas agus Oiliúint trí Ghaeilge - Comhar Cumann Forbartha Chorca Dhuibhne 
	Áras Bhréanainn, An Gort Mór, Baile an Fheirtéaraigh, Co. Chiarraí, V92 K5WT

	Aonad 7 & 8 Ionad Gnó Keltic, Lios Tuathail 
	Eastát Tionscail Chliabhraí, Trá Lí




An Inbhuanaitheacht mar Théama


Ráiteas Straitéise BOO Chiarraí


5 Sprioc Inbhuanaithe


Straitéis Inbhuanaitheachta BOO Chiarraí


9 gCuspóir


Treochlár BOO Chiarraí um Ghníomhú ar son na hAeráide


Plean BOO Chiarraí um Ghníomhú ar son na hAeráide


 Spriocanna agus Gníomhartha


Plean um Ghníomhú ar son na hAeráide 


Méadú 50% ar Éifeachtúlacht Fuinnimh


Laghdú 51%
Astaíochtaí GCT 

